
1. Ն Ե Ր Ա Ծ Ա Կ Ա Ն   Մ Ա Ս
	Հաշվեքննության հիմքը
	Հաշվեքննիչ պալատի 2022 թվականի  դեկտեմբեր 22-ի թիվ 264-Ա որոշում։

	Հաշվեքննության օբյեկտը
	Հայաստանի Հանրապետության ներքին գործերի նախարարության միգրացիայի և քաղաքացիության ծառայություն 

	Հաշվեքննության առարկան

	  Ֆինանսատնտեսական գործունեության ֆինանսական հաշվեքննություն։

	Հաշվեքննության առարկայի չափանիշները

	1. « Փախստականների և ապաստանի մասին» ՀՀ օրենք,
2.  «ՀՀ բյուջետային համակարգի մասին» ՀՀ օրենք,
3. «Հայաստանի Հանրապետության 2022թ. պետական բյուջեի մասին» ՀՀ օրենք,
4.  ՀՀ կառավարության 2021թ. դեկտեմբերի 23-ի «Հայաստանի Հանրապետության 2022թ. պետական բյուջեի կատարումն ապահովող միջոցառումների մասին» թիվ 2121-Ն որոշում,
5. ՀՀ կառավարության 2003թ. մարտի 7-ի «Հայաստանի Հանրապետությունում քաղաքական ապաստանի իրավունք հայցողին և քաղաքական ապաստանի իրավունք ստացած անձին ժամանակավոր կացարանով ու կենցաղային այլ պայմաններով ապահովելու կարգը հաստատելու մասին» թիվ 219-Ն որոշում,
6.  ՀՀ կառավարության 2018թ. նոյեմբերի 19-ի «Ապաստանի հակցողներին ժամանակավոր տեղավորման կենտրոն տեղավորելու և կենսապահովման պայմաններ տրամադրելու կարգը հաստատելու   մասին» թիվ 1440-Ն որոշում,
7. ՀՀ կառավարության 2003թ. հունվարի 9-ի «Հայաստանի Հանրապետությունում օտարերկրյա քաղաքացիներին կամ քաղաքացիություն չունեցող անձանց ժամանակավոր ապաստան տալու կարգի մասին» թիվ 11-Ն որոշում,
8. ՀՀ կառավարության 2003թ. նոյեմբերի 21-ի «Հայաստանի Հանրապետության տարեկան պետական բյուջեով նախատեսված հատկացումների հաշվին բնակարանների գնման վկայականների տրամադրման միջոցով բնակարանային ապահովման ծրագրի մասին» թիվ 1666-Ն որոշում, 
9. ՀՀ տարածքային կառավարման և ենթակառուցվածքների նախարարի 2019թ. սեպտեմբերի 10-ի «Միգրացիոն ծառայության կանոնադրությունը հաստատելու մասին» թիվ 31-Լ հրաման և այլն: 

	Հաշվեքննությունն 
ընդգրկող ժամանակաշրջանը
	2022 թվականի հունվարի 1-ից մինչև 2022 թվականի դեկտեմբերի  30-ը ներառյալ։

	Հաշվեքննության կատարման ժամկետը
	2023 թվականի մարտի 2-ից հուլիսի 31-ը ներառյալ։


	Հաշվեքննության մեթոդաբանությունը

	  Հաշվեքննությունն իրականացվել է «Հաշվեքննիչ պալատի մասին»  ՀՀ օրենքի, Հաշվեքննիչ պալատի 2022թ ապրիլի 22-ի թիվ 102–Լ որոշմամբ հաստատված «Ֆինանսական հաշվեքննության մեթոդաբանության» հիման վրա:     
   Իրականացվել է ֆինանսական հաշվեքննություն, որի ընթացքում կիրառվել են  հարցում, արտաքին հաստատում, վերլուծական ընթացակարգ, վերահաշվարկ և վերակատարում ընթացակարգերը։

	Հաշվեքննությունն իրականացրած կառուցվածքային 
ստորաբաժանում

	Հաշվեքննությունն իրականացվել է Հաշվեքննիչ պալատի չորրորդ վարչության կողմից, որի աշխատանքները համակարգում է Հաշվեքննիչ պալատի անդամ Եղիշե Սողոմոնյանը։














2․ Ա Մ Փ Ո Փ Ա Գ Ի Ր
		    
		Հայաստանի Հանրապետության ներքին գործերի նախարարության միգրացիայի և քաղաքացիության ծառայության[footnoteRef:1] (այսուհետ՝ Ծառայություն) 2022թ. բյուջեի տարեկան կատարման ֆինանսական հաշվեքննությամբ արձանագրվել են հետևյալ ուշագրավ փաստերը. [1:  Հաշվեքննվող ժամանակահատվածում (2022թ.) որպես հաշվեքննության օբյեկտ գործել է ՀՀ տարածքային կառավարման և ենթակառուցվածքների նախարարության միգրացիոն ծառայությունը։ Համաձայն «Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին» ՀՀ օրենքի  (16 դեկտեմբերի 2022թ.) 6.1 ենթակետի ստեղծվել է Հայաստանի Հանրապետության ներքին գործերի նախարարությունը։ ՀՀ կառավարության 2023թ. հունվարի 5-ի «Հայաստանի Հանրապետության  կառավարության 2018 թվականի մայիսի 22-ի թիվ 580-Ա որոշման մեջ փոփոխություններ և լրացում կատարելու մասին» թիվ 17-Ա որոշման 2-րդ կետի գ) ենթակետով ՀՀ ներքին գործերի նախարարության կազմում ընդգրկվել է միգրացիայի և քաղաքացիության ծառայությունը։    ] 

· Ծառայության 2022թ. բյուջեի (1070-12003) «1988-1992 թվականներին Ադրբեջանից բռնագաղթած և Հայաստանի Հանրապետությունում ապաստանած փախստական ընտանիքների բնակարանային ապահովում» ծախսային միջոցառման իրականացման ժամանակ որոշ գործընթացներ կատարվել են սահմանված ժամկետի ուշացումով, պայմանագիր կնքելու առաջարկն արվել է հեռախոսակապի միջոցով՝ գրավոր ծանուցման փոխարեն, առկա չէ տեղեկատվություն մամուլում հրապարակված լինելու վերաբերյալ: 2022թ. բնակարանների գնման վկայագրերի (այսուհետ՝ ԲԳՎ) տրամադրման հարցերով հանձնաժողովի նիստեր չեն գումարվել, նախարարի կողմից աջակցություն ստացող անձանց վերջնական ցուցակներ չեն հաստատվել, «ԲԳՎ-ի միջոցով բնակարան (բնակելի տուն) ձեռք բերելու համար աջակցություն ստանալու մասին» պայմանագրեր չեն կնքվել, ԲԳՎ–ներ չեն տրամադրվել, նոտարների  անվամբ առկա դեպոզիտային հաշիվներին փոխանցված գումարաչափերը որոշվել են շահառուների սկզբնական ցուցակների հիման վրա և հաշվետու տարվա վերջի դրությամբ առկա են որպես հաշիվներում չծախսված մնացորդ: Նշված ծախսային միջոցառման կատարողականում զրոյական ցուցանիշի պայմաններում, ՀՀ ֆինանսների նախարարի 2019 թվականի մարտի 13-ի թիվ 254-Ն հրամանի դրույթներին ոչ համապատասխան, ձևակերպվել է 824,959.50 հազ. դրամի փաստացի ծախս։
· Ծառայության 2022թ. բյուջեի (1106-11001) ծածկագրով ծախսային միջոցառման  «Աշխատողների աշխատավարձեր և հավելավճարներ» (411100) հոդվածում արձանագրված 136,888.10 հազ. դրամի դրամարկղային ծախսից 7,152.1 հազ. դրամ գումար վճարվել է որպես պարգևատրում։







3․ Ա Ն Կ Ա Խ     Հ Ա Շ Վ Ե Ք Ն Ն ՈՒ Թ Յ Ա Ն    Կ Ա Ր Ծ Ի Ք

Հաշվեքննիչ պալատի չորրորդ վարչությունը, հիմք ընդունելով «Հաշվեքննիչ պալատի մասին» ՀՀ օրենքի (այսուհետև՝ Օրենք) 26-րդ հոդվածի 5-րդ մասի և 33-րդ հոդվածի 1-ին մասի 2-րդ կետի դրույթները ֆինանսական հաշվեքննություն է իրականացրել Ծառայությունում 2022 թվականի ֆինանսատնտեսական գործունեության կատարման նկատմամբ:
 Սույն հաշվեքննության ընթացքում ուսումնասիրվել է առկա տեղեկատվությունը, հաշվեքննության է ենթարկվել ՀՀ ֆինանսների նախարարության գանձապետական վճարահաշվարկային էլեկտրոնային (LSFINANCE և LSREP) համակարգերի շտեմարաններից ստացված 2022 թվականի դեկտեմբերի 31-ի դրությամբ ծախսերի և բյուջետային պարտքերի մասին կազմված հաշվետվությունները, դեբիտորական և կրեդիտորական պարտքերի մասին հաշվետվությունները, ինչպես նաև հասանելի այլ պաշտոնական աղբյուրներից ստացված բավարար տեղեկատվությունը: 
Ղեկավարության պատասխանատվությունը ֆինանսական հաշվետվությունների համար
Ծառայության ղեկավարությունը պատասխանատու է բյուջետային ոլորտը կարգավորող ՀՀ օրենսդրության hամաձայն ֆինանսական հաշվետվությունների պատրաստման և ճշմարիտ ներկայացման, ինչպես նաև այնպիսի ներքին հսկողության համակարգի համար, որը ղեկավարության կարծիքով թույլ կտա պատրաստել էական խեղաթյուրումներից զերծ ֆինանսական հաշվետվություններ: 
Հաշվեքննողի հաշվետվությունը ֆինանսական հաշվետվությունների հաշվեքննության համար
Հաշվեքննողների պատասխանատվությունն է՝ ձեռք բերել ողջամիտ հավաստիացում առ այն, որ ֆինանսական հաշվետվությունները բոլոր էական առումներով զերծ են էական խեղաթյուրումներից, անկախ դրանց առերևույթ հանցագործության հատկանիշների կամ սխալի հետևանքով առաջացման հանգամանքից, և կազմել հաշվեքննության կարծիքը ներառող հաշվեքննության ընթացիկ եզրակացություն։ 
	Ողջամիտ հավաստիացումը բարձր (ոչ բացարձակ) մակարդակի հավաստիացում է։ Այն չի երաշխավորում, որ Օրենքին և Աուդիտի բարձրագույն մարմինների միջազգային ստանդարտների հիման վրա մշակված մեթոդաբանություններին, ուղեցույցներին և այլ փաստաթղթերին համապատասխան իրականացված հաշվեքննությունը միշտ կհայտնաբերի էական խեղաթյուրումը, երբ այն առկա է։ Խեղաթյուրումները կարող են առաջանալ սխալի կամ առերևույթ հանցագործության հատկանիշների արդյունքում, և համարվում են էական, երբ ողջամտորեն կարող է ակնկալվել, որ դրանք, առանձին կամ միասին վերցրած, կազդեն ֆինանսական հաշվետվություններն օգտագործողների՝ այդ ֆինանսական հաշվետվությունների հիման վրա կայացվող որոշումների վրա։
	Հաշվեքննության ընթացքում կիրառվել է մասնագիտական դատողության, պահպանվել՝ մասնագիտական կասկածամտության սկզբունքները։ Բացի այդ՝
· հատկորոշվել և գնահատվել են առերևույթ հանցագործության հատկանիշների կամ սխալի արդյունքում ֆինանսական հաշվետվությունների էական խեղաթյուրման ռիսկերը, նախագծվել և իրականացվել են հաշվեքննության ընթացակարգեր՝ այդ ռիսկերին արձագանքելու նպատակով, և ձեռք են բերվել հաշվեքննության ապացույցներ, որոնք բավարար (համապատասխան) են կարծիքի համար։ Առերևույթ հանցագործության հատկանիշների հետևանքով առաջացած էական խեղաթյուրման չհայտնաբերման ռիսկն ավելի բարձր է, քան սխալի հետևանքով էական խեղաթյուրման չհայտնաբերման ռիսկը, քանի որ առերևույթ հանցագործության հատկանիշները կարող են ներառել հանցավոր համաձայնության, զեղծարարության, միտումնավոր բացթողումների, սխալ ներկայացումների կամ ներքին հսկողության համակարգի չարաշահման հատկանիշներ.
· եթե հաշվեքննության ընթացքում Հաշվեքննիչ պալատը գալիս է հետևության, որ կատարված արարքը պարունակում է առերևույթ հանցագործության հատկանիշներ, համապատասխան նյութերը Հաշվեքննիչ պալատի որոշմամբ անհապաղ, բայց ոչ ուշ, քան եռօրյա ժամկետում ուղարկվում են Գլխավոր դատախազություն.
· պատկերացում է կազմվել հաշվեքննությանը վերաբերող ներքին հսկողության համակարգի մասին՝ հաշվեքննության ընթացակարգեր նախագծելու նպատակով, և ոչ թե հաշվեքննության օբյեկտի ներքին հսկողության արդյունավետության վերաբերյալ կարծիք արտահայտելու համար.
· գնահատվել է ֆինանսական հաշվետվության ընդհանուր ներկայացումը, կառուցվածքը և բովանդակությունը, ներառյալ՝ բացահայտումները, ինչպես նաև ֆինանսական հաշվետվության հիմքում ընկած գործարքների ու դեպքերի ճշմարիտ ներկայացումը.
· բացահայտված խեղաթյուրումների վերաբերյալ Հաշվեքննիչ պալատը որակում չի տալիս և դրանց հետևանքների վերաբերյալ կանխատեսումներ չի անում:
Հաշվեքննության օբյեկտների ղեկավարներին, ի թիվս այլ հարցերի, ներկայացվել են հաշվեքննության առաջադրանքները, ինչպես նաև հաշվեքննության ընթացքում հայտնաբերված նշանակալի հարցերից, ներառյալ՝ ներքին հսկողությանը վերաբերող նշանակալի թերություններից բաղկացած հաշվեքննության արձանագրությունները՝ տալով վերջիններիս վերաբերյալ առարկություններ և բացատրություններ ներկայացնելու հնարավորություն:
Հաշվեքննողի պատասխանատվությունը
Հաշվեքննողի պատասխանատվությունն է անցկացված հաշվեքննության արդյունքում արտահայտել կարծիք ֆինանսական հաշվետվությունների վերաբերյալ: Հաշվեքննությունն իրականացվել է Հաշվեքննության Բարձրագույն Մարմնի Միջազգային Ստանդարտներին համապատասխան: Այդ ստանդարտներով պահանջվում է, որ հաշվեքննողը հետևի վարքագծի սկզբունքների պահանջներին և հաշվեքննությունը պլանավորվի և իրականացնի այնպես, որպեսզի ձեռք բերվի ողջամիտ երաշխիք, որ ֆինանսական հաշվետվությունները զերծ են էական խեղաթյուրումներից:
Հաշվեքննության աշխատանքները ներառում են ֆինանսական հաշվետվություններում արտացոլված տեղեկատվության վերաբերյալ հաշվեքննության ապացույցի ձեռքբերում: Հաշվեքննության ընթացակարգերի ընտրությունը կախված է հաշվեքննողի դատողությունից, ներառյալ՝ առերևույթ հանցագործության տարրեր պարունակող կամ սխալի հետևանքով ֆինանսական հաշվետվությունների էական խեղաթյուրման ռիսկերի գնահատումը: Ռիսկերի նման գնահատում իրականացնելիս հաշվեքննողը դիտարկում է ներքին հսկողության համակարգը՝ կապված ֆինանսական հաշվետվությունների պատրաստման և ճշմարիտ ներկայացման հետ՝ կազմելու  տվյալ հանգամանքներին համապատասխան հաշվեքննության ընթացակարգեր, սակայն ոչ ներքին հսկողության համակարգի արդյունավետության վերաբերյալ կարծիք արտահայտելու նպատակով: Հաշվեքննության աշխատանքները ներառում են նաև ֆինանսական հաշվետվությունների կազմման ժամանակ կիրառված հաշվապահական հաշվառման սկզբունքների տեղին լինելու, ղեկավարության կողմից կատարված հաշվապահական հաշվառման գնահատումների խելամտության, ինչպես նաև ֆինանսական հաշվետվությունների ամբողջական ներկայացման գնահատումը:
Հաշվեքննող խումբը  գտնում է, որ ձեռք են բերվել բավարար համապատասխան հաշվեքննության ապացույցներ՝ կարծիքը հիմնավորելու համար:
«Ոչ լիարժեք» եզրահանգման հիմք
Ինչպես նկարագրված է սույն ընթացիկ եզրակացության 5.1 բաժնում, Ծառայությունը 2022թ. դեկտեմբերի 31-ի դրությամբ կազմված հաշվետվությամբ 2022թ. բյուջեի (1070-12003) «1988-1992 թվականներին Ադրբեջանից բռնագաղթած և Հայաստանի Հանրապետությունում ապաստանած փախստական ընտանիքների բնակարանային ապահովում» ծախսային միջոցառման կատարողականում զրոյական ցուցանիշի պայմաններում, առանց հիմնավորող սկզբնական հաշվառման փաստաթղթերի առկայության, 824,959.50 հազ. դրամը ձևակերպվել է փաստացի ծախս։
Հաշվեքննությունն իրականացվել է Օրենքին, Հաշվեքննիչ պալատի կողմից հաստատված՝ Աուդիտի բարձրագույն մարմինների միջազգային ստանդարտների հիման վրա մշակված մեթոդաբանություններին, ուղեցույցներին և այլ փաստաթղթերին համապատասխան: Այդ իրավական ակտերից բխող՝ հաշվեքննողների պատասխանատվությունը լրացուցիչ նկարագրված է այս կարծիքի Հաշվեքննողի պատասխանատվությունը բաժնում: Հաշվեքննիչ պալատն իր լիազորություններն իրականացնելիս անկախ է հաշվեքննության ենթակա մարմիններից և կազմակերպություններից՝ ՀՀ Սահմանադրությանը և Օրենքին համապատասխան: Հաշվեքննությունների ընթացքում պահպանվել են էթիկայի պահանջները՝ համաձայն Հաշվեքննիչ պալատի կողմից հաստատված՝ Հաշվեքննիչ պալատի անդամների գործունեությանն առնչվող՝ միջազգային իրավական պրակտիկայով պայմանավորված ուղենշային չափանիշներ-ի և Հաշվեքննողների համար ներքին ծառայողական հարաբերությունների շրջանակում կիրառվող էթիկայի կանոններ-ի: Ձեռք են բերվել բավարար համապատասխան հաշվեքննության ապացույցներ՝ ոչ լիարժեք եզրահանգումն արտահայտելու համար:
Ելնելով վերոնշյալից, Ծառայությունը ոչ ֆինանսական ամփոփ հաշվետվությամբ զրոյական արտացոլված և հաշվետու տարվա վերջի դրությամբ որպես մնացորդ չծախսված՝ 824,959.50 հազ. դրամը ձևակերպել է փաստացի ծախս, որն իրենից ներկայացնում է ՀՀ ֆինանսների նախարարի 2019 թվականի մարտի 13-ի թիվ 254-Ն հրամանի պահանջների հետ անհամապատասխանություն:
 «Ոչ լիարժեք» եզրահանգում
[bookmark: _GoBack] 	Հաշվեքննության են ենթարկվել Ծառայության ֆինանսական հաշվետվությունները, որոնք ներառում են նաև 2022 թվականի դեկտեմբերի 31-ի դրությամբ «Ծախսերի և բյուջետային պարտքերի մասին» և «Դեբիտորական և կրեդիտորական պարտքեր մասին» հաշվետվությունները։ Մեր կարծիքով, բացառությամբ Ոչ լիարժեք հիմնավորում վերնագրում նկարագրված հարցի ազդեցության, Ծառայության ֆինանսական հաշվետվությունները բոլոր էական առումներով ճշմարիտ են ներկայացնում Ծառայության ֆինանսատնտեսական գործունեությունը՝ բյուջետային ոլորտը կարգավորող ՀՀ օրենսդրության համաձայն։ Հաշվեքննության ընթացքում ձեռք են բերվել հաշվեքննության բավարար ապացույցներ՝ հաշվեքննության արդյունքների վերաբերյալ Օրենքի 26-րդ հոդվածի 5-րդ մասի 1-ին կետի բ. ենթակետի դրույթին համապատասխան Հաշվեքննիչ պալատի կարծիքը հիմնավորելու համար:
Հաշվեքննիչ պալատի կարծիքով Ծառայությունում 2022 թվականի հաշվետվությունները արժանահավատ են, ֆինանսատնտեսական գործունեության ընթացքում հաշվեքննության օբյեկտի կողմից թույլ են տրվել անհամապատասխանություններ, որոնք հանգեցրել են խեղաթյուրումների։
Արդյունքում՝ ֆինանսական տեսակի առումով տրվում է ձևափոխված կարծիք՝ «Ոչ լիարժեք» եզրահանգում:
                   Եղիշե Սողոմոնյան     [image: C:\Users\user\Desktop\Ստորագրություն  ՍՈՂՈՆՈՆՅԱՆ.PNG]                                            
             Հաշվեքննիչ պալատի անդամ
Բաղրամյան 19, Երևան, Հայաստանի Հանրապետություն
4․ ՀԱՇՎԵՔՆՆՈՒԹՅԱՆ  ՕԲՅԵԿՏԻ  ՖԻՆԱՆՍԱԿԱՆ  ՑՈՒՑԱՆԻՇՆԵՐ

4․1 Ծառայության 2022թ․ տարեկան հաշվեքննված ֆինանսական ամփոփ ցուցանիշները ներկայացված են ստորև (տես՝ Աղյուսակ 1)։
Աղյուսակ 1
Ծառայության 2022թ․ տարեկան ֆինանսական ամփոփ ցուցանիշներ
(հազար դրամ)
	ՀՀ ներքին գործերի նախարարության միգրացիայի և քաղաքացիության ծառայություն 
	Հաշվետու ժամանակա-հատվածի պլան
	Հաշվետու ժամանակա-հատվածի ճշտված պլան
	Դրամար-
կղային ծախս
	Փաստացի ծախս

	(1070) Աջակցություն փախստականների ինտեգրմանը   (1070-12001)  «Ապաստան հայցողների կեցության խնդիրների լուծման  միջոցառումների իրականացում» 
	
87,738.20
	
67,738.20
	
66,209.14
	
66,209.14

	  (1070) Աջակցություն փախստականների ինտեգրմանը   (1070-11002)  «Ժամանակավոր կացարաններում բնակվող փախստականների կենցաղային խնդիրների լուծման միջոցառումների իրականացում»
	
34,767.70
	
37,405.70
	
37,377.76
	
37,377.76

	  (1070) Աջակցություն փախստականների ինտեգրմանը   (1070-12001)  «Ժամանակավոր տեղավորման կենտրոնում չտեղավորված ապաստան հայցողներին դրամական օգնության տրամադրում»
	
4,005.00
	
4,005.00
	
4,005.00
	
4,005.00

	(1070) Աջակցություն փախստականների ինտեգրմանը    (1070-12002)  «ՀՀ-ում փախստական ճանաչված և ապաստան ստացած անձանց վարձակալությամբ բնակարանների ձեռքբերման ծախսերի փոխհատուցման տրամադրում»
	
13,500.00
	
3,767.60
	
2,940.00
	
2,940.00

	(1070) Աջակցություն փախստականների ինտեգրմանը   (1070-12003)  «1988-1992 թվականներին Ադրբեջանից բռնագաղթած և Հայաստանի Հանրապետությունում ապաստանած փախստական ընտանիքների բնակարանային ապահովում»
	
1,444,312.00
	
824,959.50
	
824,959.50
	
824,959.50

	(1106)  «Միգրացիոն բնագավառում պետական քաղաքականության մշակում և իրականացում»  (1106-11001)  «Գործադիր իշխանության, պետական կառավարման հանրապետական և տարածքային կառավարման մարմինների  պահպանում»     
	
205,485.70
	
207,228.10
	
206,443.98
	
207,030.98

	Ընդամենը՝
	1,789,808.60
	1,145,104.10
	1,141,935.38
	1,142,522.38


  	

5.  ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԻ   ՎԵՐԱԲԵՐՅԱԼ   ԳՐԱՌՈՒՄՆԵՐ

5.1 ՀՀ կառավարության 2019թ. նոյեմբերի 21-ի «ՀՀ տարեկան պետական բյուջեով նախատեսված հատկացումների հաշվին բնակարանների գնման վկայագրերի տրամադրման միջոցով բնակարանային ապահովման ծրագրի մասին» թիվ 1666-Ն որոշման (այսուհետ՝ Որոշում) հավելվածի 2-րդ բաժնի 25-րդ կետի համաձայն «Ծառայության կողմից աջակցություն ստանալուն հավակնող անձինք՝ գրավոր ծանուցվում են վկայագրի միջոցով աջակցություն ստանալու մասին: Միաժամանակ, Ծառայությունը պարտավոր է առնվազն երեք հազար տպաքանակ ունեցող մամուլում հրապարակել վկայագրերի տրամադրման գործընթացն սկսելու ժամկետի և վկայագրերի տրամադրման պայմանների վերաբերյալ տեղեկություններ»: 
Որոշման հավելվածի 2-րդ բաժնի 26-րդ և 27-րդ կետերի համաձայն «Ծանուցում ստանալուց հետո մեկամսյա ժամկետում շահառուն և նրա ընտանիքի չափահաս անդամները միգրացիոն ծառայություն, իսկ մարզերում՝ մարզպետի աշխատակազմ են ներկայացնում Որոշմամբ հաստատված թիվ 3 ձևին համապատասխան դիմում։ Նշված ժամկետում վկայագրի միջոցով աջակցություն ստանալու մասին գրավոր ցանկություն չհայտնած անձինք համարվում են աջակցություն ստանալուց հրաժարվածներ»: 
Որոշման հավելվածի 2-րդ բաժնի 33, 34 և 35-րդ  կետերի համաձայն՝ «ՀՀ տարածքային կառավարման և ենթակառուցվածքների նախարարը հանձնաժողովի եզրակացությունն ստանալուց հետո 10-օրյա ժամկետում հաստատում է աջակցություն ստացող անձանց վերջնական ցուցակները, որի հիման վրա միգրացիոն ծառայության կողմից այդ մասին ոչ ուշ, քան 5 աշխատանքային օրվա ժամկետում գրավոր ծանուցում է անձանց՝ նրանց առաջարկելով միգրացիոն ծառայության պետի հետ կնքել պայմանագիր վկայագրի միջոցով բնակարան (բնակելի տուն) ձեռք բերելու համար աջակցություն ստանալու մասին: Ծառայությունը վերջնական ցուցակները հաստատվելուց հետո ոչ ուշ, քան 5 աշխատանքային օրվա ընթացքում գրավոր ծանուցում է նաև այն անձանց, ովքեր չեն ընդգրկվել վերջնական ցուցակներում։ Աջակցություն ստանալու իրավունք ունեցող անձինք ծանուցումն ստանալուց հետո առավելագույնը մեկամսյա ժամկետում միգրացիոն ծառայության պետի հետ կնքում են վկայագրի միջոցով բնակարան (բնակելի տուն) ձեռք բերելու համար աջակցություն ստանալու մասին պայմանագիր: Ծանուցումն ստանալուց հետո սահմանված ժամկետում միգրացիոն ծառայության հետ պայմանագիր չկնքելու դեպքում դիմումատուները համարվում են աջակցություն ստանալուց հրաժարվածներ»: Վերոնշյալ բոլոր դեպքերում պետք է ծանուցվեր գրավոր, իսկ պայմանագիր կնքելու առաջարկը հեռախոսակապի միջոցով արվելու դեպքում առկա չէ հավաստում ժամկետների պահպանման կամ չպահպանման վերաբերյալ:
Ծառայության 2022թ. բյուջեի նշված ծախսային միջոցառման կատարման վերաբերյալ՝ «Հիմնարկի կատարած բյուջետային ծախսերի և բյուջետային պարտքերի մասին» հաշվետվության մեջ ամբողջությամբ ձևակերպվել է որպես դրամարկղային և փաստացի ծախս: Համաձայն ՀՀ կառավարության 01.12.2022թ. թիվ 1860-Ն որոշման 2-րդ կետի պահանջի՝ «Մինչև 2022 թվականի դեկտեմբերի 25-ը ՀՀ ֆինանսների նախարարության գանձապետարանում նոտարների անվամբ առկա դեպոզիտային հաշիվներին փոխանցել 2022 թվականի դեկտեմբերի 10-ի դրությամբ չօգտագործված մնացորդային գումարները՝ հաշվի առնելով Ծրագրի շահառուների բաշխվածությունն ըստ մարզերի և համապատասխան նոտարական տարածքների, տվյալ նոտարի կողմից սպասարկվող ընտանիքների քանակը և այդ ընտանիքների մասով նախատեսված ֆինանսական աջակցության չափը», 824,959,50 հազ. դրամ գումարն ամբողջությամբ փոխանցվել է նոտարների անվամբ առկա դեպոզիտային հաշիվներին:
Ծառայության 2022թ. բյուջեի հիշատակված ծախսային միջոցառման իրականացման ժամանակ որոշ գործընթացներ կատարվել են սահմանված ժամկետի ուշացումով, մասնավորապես՝ շահառուների վերջնական ցուցակների հաստատում, պայմանագիր կնքելու առաջարկներ և այլն։ Պայմանագիր կնքելու առաջարկն արվել է հեռախոսակապի միջոցով՝ գրավոր ծանուցման փոխարեն, առկա չէ տեղեկատվություն մամուլում հրապարակված լինելու վերաբերյալ: 2022թ. բնակարանների գնման վկայագրերի (այսուհետ՝ ԲԳՎ) տրամադրման հարցերով հանձնաժողովի նիստեր չեն գումարվել, նախարարի կողմից աջակցություն ստացող անձանց վերջնական ցուցակներ չեն հաստատվել, «ԲԳՎ-ի միջոցով բնակարան (բնակելի տուն) ձեռք բերելու համար աջակցություն ստանալու մասին» պայմանագրեր չեն կնքվել, ԲԳՎ–ներ չեն տրամադրվել, նոտարների  անվամբ առկա դեպոզիտային հաշիվներին փոխանցված գումարաչափերը որոշվել են շահառուների սկզբնական ցուցակների հիման վրա և հաշվետու տարվա վերջի դրությամբ որպես մնացորդ դրանք չեն ծախսվել՝ զրոյական արտացոլվելով ոչ ֆինանսական ամփոփ հաշվետվությամբ: 
Առկա են անհամապատասխանություններ 2014թ. հունիսի 21-ի «Հանրային հատվածի կազմակերպությունների հաշվապահական հաշվառման մասին» ՀՀ օրենքի 6-րդ հոդվածի 1-ին մասի, Որոշման հավելվածի 2-րդ բաժնի 25-րդ և 33-րդ կետերի և ՀՀ կառավարության 26.03.2015թ. «Հանրային հատվածի կազմակերպություններում հաշվապահական հաշվառում վարելու հնարավորություն ընձեռող համակարգչային ծրագրերի՝ հանրային հատվածի հաշվապահական հաշվառման ոլորտը կարգավորող օրենսդրության պահանջներին համապատասխանության որոշման կարգը և դրանց ավտոմատացված համակարգերի նկատմամբ պահանջները սահմանելու մասին» թիվ 313-Ն որոշման թիվ 1 «Հանրային հատվածի կազմակերպություններում հաշվապահական հաշվառում վարելու հնարավորություն ընձեռող համակարգչային ծրագրերի՝ հանրային հատվածի հաշվապահական հաշվառման ոլորտը կարգավորող օրենսդրության պահանջներին համապատասխանության որոշման կարգ»  հավելվածի դրույթների հետ։
Միաժամանակ, Ծառայության 2022 թվականի պետական բյուջեի (1070-12003) «1988-1992 թվականներին Ադրբեջանից բռնագաղթած և Հայաստանի Հանրապետությունում ապաստանած փախստական ընտանիքների բնակարանային ապահովում» ծախսային միջոցառման կատարողականում 824,959.50 հազ. դրամի՝ որպես փաստացի ծախսի ձևակերպում, դիտարկվում է անհամապատասխանություն ՀՀ ֆինանսների նախարարի 2019 թվականի մարտի 13-ի թիվ 254-Ն հրամանի դրույթների հետ։
Հաշվեքննության օբյեկտի արձագանքը.  «Պայմանագիր կնքելու առաջարկի և ԲԳՎ-ն ստանալու վերաբերյալ տեղեկատվությունը շահառուին ծանուցվում է հանձնաժողովի  անդամների կողմից, հանձնաժողովի համապատասխան նիստի արձանագրությունը ստորագրելուց և ՀՀ ՏԿԵՆ նախարարի կողմից շահառուների վերջնական ցուցակը հաստատելուց հետո։ Քանի որ այս գործընթացները բավականին ժամանակատար են և այս ամենին փոստային ծառայությունների ժամկետները չավելացնելու և շահառուների հետ պայմանագրերը կնքելու և ԲԳՎ–ները հանձնելու գործընթացները ավելի արագ և արդյունավետ կազմակերպելու նպատակով շահառուները հիմնականում տեղեկացվել են հեռախոսազանգով։ Սակայն բոլոր մերժման դեպքերը և այն դրական դեպքերի վերաբերյալ ծանուցումները, որոնք հանձնաժողովի կողմից տրված եզրակացությունը հիմնավորելու անհրաժեշտություն են ունեցել և կարող էին բողոքարկվել շահառուի կողմից, ծանուցվել են գրավոր։ Մամուլում վկայագրերի տրամադրման գործընթացը մեկնարկելու վերաբերյալ տեղեկատվությունը հրապարակվել է 2000 թվականին «Արմենպրես» պետական լրատվական գործակալության կողմից (վճարման հանձնարարականը կցվում է)։ Երևանում ծրագրի իրականացման հիմնական փուլը, բացի ԲԳՎ–ների միջոցով բնակարաններ/բնակելի տուն գնելու գործընթացի, ավարտվել է 2021 թվականին։ Ամբողջ 2022 թվականի ընթացքում իրականացվել է Երևանում տրված ԲԳՎ–ների իրացման գործընթացը, ինչպես նաև 2022 թվականի փետրվար ամսից մինչև հուլիս ամիսը ընթացել են ծրագրի հավակնորդ շահառուների վերահաշվառման աշխատանքները մարզերում։ Ընդհանուր առմամբ մարզերում ուսումնասիրվել է շուրջ 450 հասցե։ Վերահաշվառման աշխատանքների ավարտից հետո նախաձեռնվել է մարզերում ծրագրի իրականացումը կարգավորող իրավական ակտի նախագծի մշակման և ընդունման աշխատանքները, որի արդյունքում 01.12․2022 թվականին հաստատվել է  թիվ 1860–Ն որոշումը և մեկնարկել է ծրագրի իրականացումը մարզերում։ Որոշումը ուժի մեջ մտնելուց հետո բոլոր շահառուները մեկ շաբաթվա ընթացքում ծանուցվել են ծրագրին մասնակցելու մասին։ Շահառուները ծրագրին մասնակցելու համար կարող են դիմում ներկայացնել ծանուցումները ստանալուց հետո մեկ ամսվա ընթացքում։ Դիմումները ստանալուց հետո միայն հնարավոր է սկսել ծրագրի բուն իրականացումը։ Հետևաբար, ամբողջ գործընթացը, ներառյալ հաշվետվության մեջ նշված նիստերի գումարումը, աջակցություն ստացող անձանց վերջնական ցուցակների հաստատումը, ԲԳՎ–ի միջոցով բնակարան ձեռք բերելու համար աջակցություն ստանալու մասին պայմանագրերի կնքումը, ԲԳՎ–ների տրամադրումը և այլն, չէր կարող տեղի ունենալ 2022 թվականին։ Ծառայությունը Միջոցառման իրականացման համար ՀՀ ՖՆ գանձապետական 900011029940 հ/հ գումարների փոխանցումը մարզերի նոտարների  գաձապետարանում բացված 900018000539, 900018000539 և այլն (բոլոր մարզերի ծրագրի շրջանակներում համագործակցող նոտարների դեպոզիտայի հաշիվներին համապատասխանաբար) դեպոզիտային հաշիվներին իրականացրել է ՀՀ կառավարության 01.12.2022թ. թիվ 1860-Ն որոշման պահանջների համապատասխան: Միջոցառման համար 824,959.50 հազ. դրամը փաստացի ծախսվում է միայն, երբ շահառունները ներկայացնում են  անշարժ գույքի առուվաճառքի պայմանագրերը: ՀՀ կառավարության 21.11.2019թ. թիվ 1662-Ն որոշմամբ սահմանվել է նոտարների դեպոզիտ հաշիվներին փոխանցված և չօգտագործված մնացորդային գումարների վերադարձի պայմանը ՀՀ պետական բյուջե (Որոշման 5.1՝  Սահմանել, որ մարզերի նոտարների դեպոզիտային հաշիվներին փոխանցված և 2024 թվականի դեկտեմբերի 20-ի դրությամբ չօգտագործված մնացորդային գումարները ենթակա են վերադարձման Հայաստանի Հանրապետության պետական բյուջե): Այսպիսով՝ միջոցառման համար հատկացումները ենթակա են վերադարձման ոչ թե Ծառայայության, այլ անմիջապես ՀՀ պետական բյուջե: Միջոցառման տեսակը տրանսֆերտի տրամադրում է: ՀՀ ՖՆ 19.05.2023թ. թիվ 02/3-2/9766-2023 գրությամբ (կցվում է) պարզաբանվել է, որ Ստանդարտի 26.6-րդ պարագրաֆի համաձայն՝ կառավարության կամ այլ պետական մարմնի կամ երրորդ անձանց գործակալների կողմից հավաքագրված գումարները չեն առաջացնում այդ գործակալի զուտ ակտիվների (սեփական կապիտալի) աճ, քանի որ գործակալ կազմակերպությունն իր նպատակներին հետամուտ լինելիս չի կարող վերահսկել հավաքագրված ակտիվների օգտագործումը կամ այլ կերպ օգուտ քաղել դրանցից: Ծառայությունը (1070-12003)  ծրագրով նշված միջոցառման շրջանակներում հավաքագրված (ստացված) գումարների նկատմամբ չունի վերահսկողություն, և այդ գումարները Ծառայության համար չեն կարող հասույթ հանդիսանալ: Այս դեպքում Ծառայությունը չի կարող հանդես գալ որպես գործակալ և իրավունք չունի ըստ իր հայեցողության տնօրինելու այդ գումարները, չի կարող դրանք ճանաչել որպես ակտիվ կամ հասույթ և հաշվառել հաշվապահորեն: Ծառայությունը միջոցառման շրջանակներում վճարված գումարների կապակցությամբ վարել է արտահաշվեկշռային մանրամասնեցված հաշվառում: ՀՀ ֆինանսների նախարարաի 2019թ.մարտի 13-ի թիվ 254-Ն հրամանի դրույթների ապահովման վերաբերյալ պարզաբանվում է, որ հրամանի 2-րդ հավելվածի հրահանգի 3-րդ գլխի «Հայաստանի Հանրապետության պետական բյուջեի կատարման մասին հաշվետվության կազմման, ներկայացման և ամփոփման առանձնահատկությունները» մասի 11-րդ կետի Հայաստանի Հանրապետության պետական բյուջեի կատարման մասին հաշվետվությունն իրենից ներկայացնում է հաշվետու ժամանակահատվածում Հայաստանի Հանրապետության պետական բյուջեի մասին օրենքի կատարման մասին թվային և վերլուծական տեղեկատվություն (հաշվետվություն): Ծառայությունը գործող իրավական ակտերի համապատասխան ներկայացրել է պահանջվող թվային տեղեկատվությունը: Նոտարների դեպոզիտ հաշիվներին փոխանցված գումարներն ուղղված են բնակարանի կարիք ունեցող շահառուներին և այդ գումարները, որպես Ծառայության դեբիտորական  պարտք ներառելը հակասում է դեբիտորական պարտքի ճանաչման սկզբունքին, քանի որ ՀՀ ֆինանսների նախարարի 25.06.2021թ. թիվ 309-Ն «Հանրային հատվածի կազմակերպությունների դեբիտորական պարտքերի հնարավոր կորուստների պահուստի ձևավորման, դեբիտորական պարտքերի անհուսալի ճանաչման, դուրսգրման և հաշվապահական հաշվառման մեջ արտացոլման կարգը հաստատելու մասին» հրամանի կարգի 2-րդ կետի  Դեբիտորական պարտքը Կազմակերպությանը իրավաբանական կամ ֆիզիկական անձանց կողմից (դեբիտորներից) վճարման ենթակա պարտքի գումարն է, որն առաջացել է նրանց հետ տնտեսական փոխհարաբերությունների արդյունքում: Նոտարների դեպոզիտ հաշիվներին փոխանցված գումարի դիմաց Ծառայության և նոտարների միջև գոյություն չունեն տնտեսական փոխհարաբերություններ, Ծառայությունը տնտեսական օգուտներ չի ստանալու, դրանք անվերադարձ ուղղվելու են բնակարնի կարիք ունեցող շահառուներին, իսկ չծախսված գումարը վերադարձվելու է պետական բյուջե և ոչ թե Ծառայության բյուջե: Միաժամանակ հայտնում ենք, որ ՀՀ 2023թ. պետական բյուջեով Միջոցառման համար ֆինանսավորում այլևս չի նախատեսվել:»
Հաշվեքննողների մեկնաբանությունը. Հաշվեքննության, օբյեկտն ըստ էության, առարկություններ չի ներկայացրել, տրամադրված պարզաբանումները և բացատրությունները (մասնավորապես, ըստ տեքստի՝ «…գործընթացները բավականին ժամանակատար են…», «…փոստային ծառայությունների ժամկետները չավելացնելու…», «…Մամուլում վկայագրերի տրամադրման գործընթացը մեկնարկելու վերաբերյալ տեղեկատվությունը հրապարակվել է 2000 թվականին «Արմենպրես» պետական լրատվական գործակալության կողմից …», «…Ծառայությունը չի կարող հանդես գալ որպես գործակալ և իրավունք չունի ըստ իր հայեցողության տնօրինելու այդ գումարները, չի կարող դրանք ճանաչել որպես ակտիվ կամ հասույթ …», «Ծառայությունը տնտեսական օգուտներ չի ստանալու…», «…ՀՀ 2023թ. պետական բյուջեով Միջոցառման համար ֆինանսավորում այլևս չի նախատեսվել …»  և այլն) արձանագրված՝ 824,959.50 հազ. դրամի որպես փաստացի ծախս ձևակերպման անհամապատասխանության առարկման հիմնավորումներ չեն հանդիսանում։  
Միաժամանակ, Որոշմամբ սահմանված տեղեկությունների մասին մամուլում հրապարակման  պահանջն առնչություն չունի 2000 թվականին «Արմենպրես» պետական լրատվական գործակալության կողմից հրապարակված տեղեկատվության հետ:



5.2 Ծառայության 2022թ. բյուջեի (1106-11001) «Միգրացիոն բնագավառում պետական քաղաքականության մշակում և իրականացում» /«Գործադիր իշխանության, պետական կառավարման հանրապետական և տարածքային կառավարման մարմինների պահպանում»/ ծախսային միջոցառման «Աշխատողների աշխատավարձեր և հավելավճարներ» (411100) հոդվածում արձանագրված 136,888.10 հազ. դրամի դրամարկղային ծախսից 7,152.1 հազ. դրամ գումար վճարվել է որպես պարգևատրում, 
Առկա են անհամապատասխանություններ ՀՀ ֆինանսների և էկոնոմիկայի նախարարի 2007թ. հունվարի 9-ի «Հայաստանի Հանրապետության բյուջետային և հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին» թիվ 5-Ն հրամանի թիվ 16 «Դասակարգման կիրառման ցուցումներ» հավելվածի, ինչպես նաև ՀՀ Ֆինանսների նախարարի 2015 թվականի ապրիլի 9-ի «Հանրային հատվածի կազմակերպությունների հաշվապահական հաշվառման հաշվային պլանը և դրա կիրառման հրահանգը հաստատելու մասին» թիվ 207-Ն հրամանի դրույթների հետ։
Հաշվեքննության օբյեկտի արձագանքը. Ծառայության ՀՀ 2022թ. պետական բյուջեով «Աշխատողների աշխատավարձեր և հավելավճարներ» (411100) հոդվածով նախատեսված տարեկան 136,888.10 հազ. դրամից 2022 թվականի դեկտեմբերին 8,862.45 հազ. դրամն ուղղվել է պարգևատրումներին համաձայն ՀՀ «Պետական պաշտոն և պետական ծառայության պաշտոններ զբաղեցնող անձանց վարձատրության մասին» օրենքի 6-րդ հոդվածի 6-րդ մասի (6. Պետական պաշտոն և պետական ծառայության պաշտոն զբաղեցնող անձանց պարգևատրումը կարող է իրականացվել Հայաստանի Հանրապետության պետական բյուջեով նախատեսված պարգևատրման ֆոնդից, աշխատավարձի ֆոնդի տնտեսված միջոցներից, տվյալ մարմնի աշխատանքների փորձարարական կազմակերպման համար օպտիմալացված միջոցներից, ինչպես նաև օրենքով չարգելված այլ աղբյուրներից): Պահպանվել են ՀՀ կառավարության 23.12.2021թ. N 2121-Ն որոշման N 12 հավելվածի 8-րդ կետի պահանջները  (Ծրագրերի միջոցառումները կատարող պետական մարմիններին՝ զերծ մնալ իրենց կողմից իրականացվող միջոցառումների գծով աշխատանքի վարձատրության համար նախատեսված հատկացումներից բյուջետային ծախսերի տնտեսագիտական դասակարգման այլ հոդվածներին ինքնուրույն վերաբաշխումներ կատարելուց, բացառությամբ օրենսդրությամբ սահմանված դեպքերի):
Հաշվեքննողների մեկնաբանությունը. Արձանագրվածը վերաբերվում է ոչ թե պարգևատրման և/կամ դրամական օգնության տրամադրման իրավական կողմին, այլ Աշխատողների աշխատավարձեր և հավելավճարներ (411100) և «Պարգևատրումներ, դրամական խրախուսումներ և հատուկ վճարներ» (411200) հոդվածների միջև առաջացող հաշվային ընթացիկ և ամփոփ տեղեկատվության, հրապարակված հաշվետվություններում ամփոփված թվային տվյալների արժանահավատությանը, իրավասությանն ու ճշգրտությանը՝ հղում արված հրամանների պահանջներին համապատասխան։ Խնդիրը վերաբերվում է ընդամենը միջհոդվածային վերաբաշխմանը։

5.3 Ծառայության 2022թ. բյուջեի (1106-11001) «Միգրացիոն բնագավառում պետական քաղաքականության մշակում և իրականացում» /«Գործադիր իշխանության, պետական կառավարման հանրապետական և տարածքային կառավարման մարմինների պահպանում»/ ծախսային միջոցառման «Ծառայությունների և ապրանքների ձեռքբերում» ենթախմբի տարբեր հոդվածներով (423200-426900) հաշվարկված և վճարված 5,179.17 հազ. դրամը իրականացվել է բյուջետային և հանրային հատվածի հաշվապահական հաշվառման դասակարգումներին ոչ համապատասխան։ 
  Առկա է անհամապատասխանություն ՀՀ ֆինանսների և էկոնոմիկայի նախարարի 2007թ. հունվարի 9-ի «Հայաստանի Հանրապետության բյուջետային և հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին» թիվ 5-Ն հրամանի թիվ 16 «Դասակարգման կիրառման ցուցումներ» հավելվածի դրույթների հետ։
Հաշվեքննության օբյեկտի արձագանքը. Ծառայության (1106-11001) ապարատի պահպանման ծախսերի մասով կատարվել են «Հանրային հատվածի կազմակերպությունների հաշվապահական հաշվառման մասին» ՀՀ օրենքի պահանջները, «ՀԾ» հաշվապահական ծրագրում ձևակերպվել են գործառնությունների հաշվապահական թղթակցությունները՝ հաշվապահական հաշվառման հաշվային պլանի հիման վրա, կրկնակի գրանցման եղանակով: Հաշվային տեղեկատվությունը ամփոփվել է համապատասխան գրանցամատյաններում /գործառնության մատյաններում, հաշվետվություններում (կցվում է՝ «ՀԾ» հաշվապահական ծրագրից արտահանված հաշվեկշիռը, գործառնությունների մատյանը, ֆինանսավորման գումարների շարժի մասին տեղեկանքը/շրջանառության մատյան): Ծառայության (1070-11001) միջոցառումն իրականացնում է «Հատուկ կացարան» ՊՈԱԿ-ը: Ծառայությունը նշված միջոցառման մասով ՀՀ 2022թ. պետական բյուջեով հատկացված գումարը հատկացնում է ՊՈԱԿ-ին՝ ըստ ՀՀ Ֆինանսների և էկոնոմիկայի նախարարի 2007թ. հունվարի 9-ի «ՀՀ բյուջետայի և հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին» թիվ 5-Ն հրամանի (463700)-Ընթացիկ դրամաշնորհներ պետական և համայնքների ոչ առևտրային կազմակերպություններին սինթետիկ հաշվով, յուրաքանչյուր ամիս, ՊՈԱԿ-ի կողմից ներկայացված իրականացված աշխատանքների վերաբերյալ հանձնման-ընդունման ակտերի հիման վրա: Հիմք՝ ՀՀ-ում ապաստան հայցողների կեցության խնդիրների լուծման համար ՀՀ 2022թ. պետական բյուջեի հատկացումների չափով Ծառայության և «Հատուկ կացարան» ՊՈԱԿ-ի միջև 03.01.2023թ. կնքված Դրամաշնորհի հատկացման N 2 պայմանագիր: Առաջարկվում է վերաձևակերպել հաշվեքննության պլանով նախատեսված հոդվածներով՝ «(423200-426900)» ձևակերպումը, քանի որ այս երկու թվերի միջև պարզ հաշվարկը հանգեցնում է 37 անուն հոդվածներում անհամապատասխանության:»
Հաշվեքննողների մեկնաբանությունը. Հաշվեքննության օբյեկտն ըստ էության առարկություններ չի ներկայացրել, տրվել են պարզաբանումներ և բացատրություններ, որոնք բովանդակային առումով արձանագրված անհամապատասխանության հետ առնչություն չունեն։ Արձանագրված «(423200-426900)» ձևակերպմամբ հաշվեքննողներն ի նկատի են ունեցել ոչ թե երկու թվերի միջև պարզ հաշվարկը, այլ՝ Ծառայության կողմից հաշվետվություններում նշված միջակայքում կիրառված և արձանագրությամբ մատնանշված թվով 4 (423900 Ընդհանուր բնույթի այլ ծառայություններ, 426100  Գրասենյակային նյութեր և հագուստ, 426400 Տրանսպորտային նյութեր և 426900 Հատուկ նպատակային այլ նյութեր») հոդվածների քանակը։  
6.  ԽԵՂԱԹՅՈՒՐՈՒՄՆԵՐԻ   ՎԵՐԱԲԵՐՅԱԼ   ԳՐԱՌՈՒՄՆԵՐ
6.1 Սույն ընթացիկ եզրակացության 5.1 կետում արձանագրված անհամապատասխանությունը հանգեցրել է Ծառայության 2022թ. տարեկան բյուջեի կատարողականի վերաբերյալ հաշվետվությունում (1070-12003) ծածկագրով ծախսային միջոցառման 824,959.50 հազ. դրամի չափով խեղաթյուրման։
Հաշվեքննության օբյեկտի արձագանքը. (Տես՝ սույն ընթացիկ եզրակացության 5.1 կետ, «Հաշվեքննության օբյեկտի արձագանք»)։ 
	«Առաջարկվում է Հայաստանի Հանրապետության ներքին գործերի նախարարության միգրացիայի և քաղաքացիության ծառայության 2022 թվականի բյուջեի կատարման ֆինանսատնտեսական գործունեության  ֆինանսական հաշվեքննությունն իրականացնել յուրաքանչյուր ծրագրի և ծրագրի միջոցառման մասով առանձին՝ խուսափելով տվյալների վերլուծության մեջ «խեղաթյուրում» որակումից: Չնայած «Հաշվեքննիչ պալատի մասին» օրենքում գործածվում են «անհամապատասխանություն» և «խեղաթյուրում» ըմբռնումները, սակայն դրանք չեն տարբերակվում։ «Խեղաթյուրում» բառը իմաստաբանական տեսանկյունից հանրային ընկալման մեջ փաստի խեղումը, նենգափոխումն է հետին նպատակով, մինչդեռ բացահայտված անհամապատասխանությունները ֆինանսական հետևանք չեն ունեցել (ՀՀ բյուջեին որևէ վնաս չեն հասցվել), ինչի մասին անհրաժեշտ է հիշատակել։»
Հաշվեքննողների մեկնաբանությունը. 
Արտաքին պետական հաշվեքննությանը վերաբերելի փաստաթղթերում «խեղաթյուրում» եզրույթն օգտագործվում է «Հաշվեքննիչ պալատի մասին» ՀՀ օրենքի և Աուդիտի բարձրագույն մարմինների համար կիրառելի միջազգային ստանդարտներով սահմանված իմաստով՝ «ֆինանսական հաշվետվությունում գումարի, դասակարգման, ներկայացման կամ բացահայտման ու դրանց համար ֆինանսական հաշվետվությունների պատրաստման կիրառելի հիմունքներով սահմանված պահանջների միջև տարբերություն»։ Հետևաբար, հաշվի առնելով, որ տվյալ դեպքում ֆինանսական գործարքի՝ օրենսդրության կիրառելի պահանջից տարբերվող դասակարգմամբ հաշվառված և հաշվետվության մեջ ներկայացված լինելու հանգամանքները հաշվեքննությամբ ապացուցված են, ուստի հաշվետվությունը  խեղաթյուրված է։»
6.2 Սույն ընթացիկ եզրակացության 5.2 կետում անհամապատասխանությունը հանգեցրել է Ծառայության 2022թ. տարեկան բյուջեի կատարողականի վերաբերյալ հաշվետվությունում «Աշխատողների աշխատավարձեր և հավելավճարներ» (411100) հոդվածի գծով 7,152.10 հազ. դրամի չափով խեղաթյուրման։ 
Հաշվեքննության օբյեկտի արձագանքը. (Տես՝ սույն ընթացիկ եզրակացության 5.2 կետ, «Հաշվեքննության օբյեկտի արձագանք»)
Հաշվեքննողների մեկնաբանությունը. (Տես՝ սույն ընթացիկ եզրակացության 5.2 կետ, «Հաշվեքննողների մեկնաբանություն»)
7. ԱՅԼ ՓԱՍՏԵՐԻ ՎԵՐԱԲԵՐՅԱԼ ԳՐԱՌՈՒՄՆԵՐ 
7.1 Ծառայության ենթակայության «Հատուկ կացարան» ՊՈԱԿ-ի 2022թ. ներկայացրած հաշվետվությամբ ընթացիկ վերանորոգման ծառայության դիմաց 770.1 հազ. դրամի դրամարկղային ծախսը, հանձնման-ընդունման ակտով Ծառայության կողմից ընդունվել է, ըստ որի «Շենքերի և կառույցների ընթացիկ նորոգում և պահպանում» (425100) սինթետիկ հաշվի փոխարեն, նշված գումարն արտացոլվել է Աշխատողների աշխատավարձեր և հավելավճարներ (411100) սինթետիկ հաշվում, որում ներառում են հիմնական և ժամանակավոր աշխատողներին վճարվող հիմնական աշխատավարձը, արտաժամյա, գիշերային ժամերին և հանգստյան օրերին կատարված աշխատանքի դիմաց հավելավճարները, տարեկան հավելյալ վճարները։  
Առկա են անհամապատասխանություններ ՀՀ ֆինանսների և էկոնոմիկայի նախարարի 2007թ. հունվարի 9-ի «Հայաստանի Հանրապետության բյուջետային և հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին» թիվ 5-Ն հրամանի թիվ 16 «Դասակարգման կիրառման ցուցումներ» հավելվածի, ինչպես նաև ՀՀ Ֆինանսների նախարարի 2015 թվականի ապրիլի 9-ի «Հանրային հատվածի կազմակերպությունների հաշվապահական հաշվառման հաշվային պլանը և դրա կիրառման հրահանգը հաստատելու մասին» թիվ 207-Ն հրամանի դրույթների հետ։
Հաշվեքննության օբյեկտի արձագանքը.  «Առաջին և երրորդ մասերի վերաբերյալ կցվում է «Հատուկ կացարան» ՊՈԱԿ-ի պարզաբանումը: Երկրորդ մասի վերաբերյալ հայտնում ենք, որ Ծառայությունը ՊՈԱԿ-ից չի ստացել և ընդունել կատարողական հաշվետվություն, որպես այդպիսին՝ փաստաթուղթ գոյություն չունի: ՀՀ ՖՆ 19.05.2023թ. թիվ 02/3-2/9766-2023 գրությամբ (կցվում է) պարզաբանվել է, որ Ստանդարտի 26.6-րդ պարագրաֆի համաձայն՝ կառավարության կամ այլ պետական մարմնի կամ երրորդ անձանց գործակալների կողմից հավաքագրված գումարները չեն առաջացնում այդ գործակալի զուտ ակտիվների (սեփական կապիտալի) աճ, քանի որ գործակալ կազմակերպությունն իր նպատակներին հետամուտ լինելիս չի կարող վերահսկել հավաքագրված ակտիվների օգտագործումը կամ այլ կերպ օգուտ քաղել դրանցից: Ծառայությունը (1070-11001) ծրագրով նշված միջոցառման շրջանակներում հավաքագրված (ստացված) գումարների նկատմամբ չունի վերահսկողություն, և այդ գումարները Ծառայության համար չեն կարող հասույթ հանդիսանալ, սակայն ազդեցություն ունեն Ծառայության դրամական հոսքերի վրա և մասնավորապես, ստացված և վճարված գումարները պետք է արտացոլվեն կազմակերպության դրամական միջոցների հոսքերի մասին հաշվետվությունում՝ «Որպես գործակալ գումարների հավաքագրումից ներհոսքեր» և «Որպես գործակալ ստացված գումարների գծով պարտավորության մարման հետ կապված վճարումներ» հոդվածներում։ Այս դեպքում «Մասնագիտական տեղեկատու» պարբերականի 3-րդ համարի 2.2 բաժնի համաձայն Ծառայությունը կարող է հանդես գալ որպես գործակալ, սակայն իրավունք չունի ըստ իր հայեցողության տնօրինելու այդ գումարները: 1070 ծրագրի 11001 միջոցառման մասով  Ծառայությունը «Հատուկ կացարան» ՊՈԱԿ-ին հատակացումներն իրականացրել է այդ նպատակի համար ՀՀ 2022թ. պետական բյուջեով նախատեսված չափով: Ծառայությունը յուրաքանչյուր հաշվետու ժամանակաշրջանի ավարտին ամփոփել է ՊՈԱԿ-ի կողմից ներկայացված հաշվետվությունները և ներկայացրել ՀՀ ՖՆ, ՀՀ Ֆինանսների նախարարի 04.02.2013թ թիվ 104-Ն «Պետական ոչ առևտրային կազմակերպությունների ֆինանսատնտեսական գործունեության վերաբերյալ հաշվետվությունների ձևերը և դրանց լրացման պահանջները սահմանելու և Հայաստանի Հանրապետության ֆինանսների և էկոնոմիկայի նախարարի 2003 թվականի դեկտեմբերի 29-ի N 955-ն հրամանը ուժը կորցրած ճանաչելու մասին» հրամանի համաապատասխան՝ համարվել են ընդունելի, անհամապատասխանություններ/խեղաթյուրումներ չեն արձանագրվել:  Ծառայությունը 1070-11001 միջոցառումների գումարների կապակցությամբ վարել է արտահաշվեկշռային մանրամասնեցված հաշվառում: «Հատուկ կացարան» ՊՈԱԿ-ի գործունեության համար ֆինասավորմումը և ծախսերը համապատասխանում են այդ նպատակի համար նախատեսված 2022թ. տարեկան բյուջեին:»
Հաշվեքննողների մեկնաբանությունը. Հաշվեքննության, օբյեկտն ըստ էության, առարկություններ չի ներկայացրել, տրված պարզաբանումներն ու բացատրություններն արձանագրված այլ փաստի հետ բովանդակային կապ չունեն։
















8.  ԱՌԱՋԱՐԿՈՒԹՅՈՒՆՆԵՐ 
  
	Առաջարկվում է Ծառայությանը․ 
1.  Բյուջեի կատարողականի հաշվետվությունում (1070-12003) «1988-1992 թվականներին Ադրբեջանից բռնագաղթած և Հայաստանի Հանրապետությունում ապաստանած փախստական ընտանիքների բնակարանային ապահովում» ծախսային միջոցառման փաստացի ծախսի ձևակերպումը համապատասխանեցնել գործող իրավակարգավորումներին։
ՀՀ ֆինանսների նախարարության հետ քննարկումների արդյունքում առաջարկության կատարումն  իրականացնել պետական բյուջեի կատարման վերաբերյալ հաշվետվությունների տեքստային մասում հիշատակված ծախսային միջոցառման տարեկան փաստացի ծախսի ձևակերպման, միջոցառման չիրականացման և 100% կատարողականի ձևակերպման պատճառների բացահայտման դիտարկմամբ։
2. Բյուջեի կատարողականի հաշվետվությունում արտացոլված պարգևատրման գումարները (1106-11001) «Միգրացիոն բնագավառում պետական քաղաքականության մշակում և իրականացում» ծախսային միջոցառման Աշխատողների աշխատավարձեր և հավելավճարներ (411100) հոդվածի փոխարեն այսուհետ ներառել Պարգևատրումներ, դրամական խրախուսումներ և հատուկ վճարներ (411200) հոդվածում։
3. Միջոցներ ձեռնարկել,
3.1 Ծախսային միջոցառումների շրջանակներում Ծառայության ենթակայության ՊՈԱԿ-ներում, ըստ բյուջետային և հանրային հատվածի հաշվապահական հաշվառման դասակարգումների, գործառնությունների հաշվապահական թղթակցությունները՝ «ՀԾ» հաշվապահական ծրագրով սահմանված  կարգով ձևակերպելու ուղղությամբ։
3.2 Ծառայության ենթակայության «Հատուկ կացարան» ՊՈԱԿ-ի կողմից ներկայացրած հաշվետվությունների և հանձնման-ընդունման ակտերի նկատմամբ հսկողողական համակարգը բարելավելու ուղղությամբ։

